Тэма: “Асноўныя якасці культуры маўлення: правільнасць, дакладнасць, лагічнасць, чысціня, дарэчнасць, багацце і выразнасць маўлення”
Мэта: сфарміраваць уяўленне аб культуры маўлення, асноўных камунікатыўных якасцях маўлення (правільнасці, дакладнасці, лагічнасці, чысціні, дарэчнасці, багацці і выразнасці маўлення); удасканальваць  уменні выкарыстання моўных сродкаў у адпаведнасці з літаратурнымі нормамі; развіваць моўны густ, выхоўваць культуру маўлення вучняў.

Абсталяванне: інтэрактыўная дошка (праект з экранам ці звычайная дошка), карткі, вучэбны дапаможнік для 11 класа.

Эпіграф да ўрока:
Калі мова чалавека млявая, цяжкая, нямоглая, нявызначаная, вельмі адукаваная, то такі, напэўна, і розум гэтага чалавека (І.Гердэр).

                                                      Ход урока
I.Арганізацыйны момант
II.Праверка дамашняга задання

Чытанне і аналіз падабраных вучнямі афарызмаў пра мову, запіс самых цікавых на дошцы і ў сшытках вучняў.

III.Вывучэнне новага матэрыялу 

-Дарагія сябры, я таксама хачу далучыцца да вашай працы і агучыць афарызм:”Загавары, как я цябе ўбачыў!” Як вы разумееце гэты сакратаўскі выраз? (Адказы вучняў)

Так, маўленне – гэта вельмі надзейны пашпарт прамоўцы, па якім несклада на вызначыць яго “малую” радзіму, прафесію, узрост, пол, адукацыйны узровень і многае іншае. Згадзіцеся: мовай як сродкам бытавых зносін можна авалодаць дастаткова хутка, а вось дасягнуць у сваім маўленні свабоды самавыражэння і перадачы самых тонкіх адценняў думак і пачуццяў, ды так, каб выказванне было нязмушаным, – задача надзвычай складаная. Таму асабліва важным для вырашэння дадзенай задачы з’яўляецца засваенне асноўных правіл маўленчых паводзін: правільнасці, дакладнасці і лагічнасці, чысціні, багацця і выразнасці, дарэчнасці маўлення – такая тэма сённяшняга ўрока. (Паняцці з’яўляюцца на слайдзе ці запісаны на дошцы.)
На пачатку нашай работы давайце ўспомнім некаторыя тэарэтычныя паняцці тэмы ўрока. (На інтэрактыўнай дошцы з’яўляюцца слайды 1-3, пры яе адсутнасці могуць быць запісаны на дошцы ці выкарыстана правіла падручніка.)

1.Правільнасць маўлення прадугледжвае захаванне носьбітамі мовы літаратурнай нормы.

2.Літаратурная норма – найбольш пашыранае і агульнапрынятае выкарыстанне моўных сродкаў, якое стала ўзорным і таму заканадаўча замацаваным у выглядзе правіл, рэкамендацый. Літаратурнай норме характрэна зменлівасць і варыянтнасць.

3. У сучасным мовазнаўстве літаратурныя нормы сістэматызаваны і аб’яднаны ў тыпы: арфаэпічныя, акцэталагічныя, лексічныя, фразеалагічныя, словаўтваральныя, арфаграфічныя, марфалагічныя, сінтаксічныя, пунктуацыйныя і стылістычныя.
– Скажыце, патрабаванні якіх літаратурных норм вам знаёмыя? (Усе.)

Арфаграфічная работа: на дошцы (інтэрактыўнай ці звычайнай) або на картках тэставыя заданні для паўтарэння вывучанага ў 10-м класе матэрыялу (заданні на адно правіла са зборнікаў ЦТ розных гадоў).

Адзначце словы, у якіх на месцы пропускаў  трэба пісаць літару э.

1) Р_дкаслойны;

2) с_крэт;

3) ц_рыманіял;

4) р_парцёр;

5) зач_расцвець.

Адказ:1,4.

1) М_сты;

2) ш_равокі;

3) інт_рнэт;

4) ш_раваты;

5) майст_р.

Адказ:2,3
1) П_ясы;

2) тр_вога;

3) р_візія;

4) ср_бракрылы;

5) характ_рыстыка;

Адказ:3,4
Заданне 1. Вызначце канчаткі назоўнікаў у форме роднага склону адзіночнага ліку. (Настаўнік чытае словы ў назоўным склоне, вучні “па ланцужку” ставяць іх у родным.)
Чалавек, ельнік, луг аўтобус, дзеяслоў, натоўп, рубель, дождж, агурок, хмызняк, феадалізм, завод, камітэт, сентыменталізм,  дзень, край, ліцэй, футбол, густ, вецер, клей, Лунінец, алешнік, хлеб, тыдзень, авёс, сухавей, Слонім, склон, смутак, небасхіл, вальс.(Чалавека, ельніку, лугу, аўтобуса, дзеяслова, натоўпу, рубля, дажджу, агурка, хмызняку, феадалізму, завода, камітэта, сентыменталізму, дня, краю, ліцэя, футбола, густу, клею, Лунінца, алешніку, хлеба, тыдня, аўса, сухавею, Слоніма, склону, смутку, небасхілу, вальса.)
Заданне 2. Знайдзіце словы, якія недакладна ўжываюцца ў кантэксце. ( Сказы змешчаны на дошцы ці на картках.)

1. Наш бацька паводле паходжання мінчанін.( Месца нараджэння.)

2. Якія віды тэлефонных паслуг з’явіліся ў вас у бліжэйшы час? (З’явіліся нядаўна.)

3. Трэба выйсці на гэтым прыпынку і сесці на адваротным баку вуліцы. ( Сесці ў аўтобус на прыпынку.)

· Скажыце, патрабаванні якіх літаратурных норм мы паўтарылі, выканаўшы тэст? (Вымавілі правільна словы – арфаэпічныя; растлумачылі правапіс о, э, а, ы – арфаграфічныя; марфалагічныя.) Замяніўшы словы на патрэбныя? ( Лексічныя.)
Вывад: літаратурныя нормы ўзаемазвязаныя, і ўсе патрабаванні маўлення маюць сувязь, аднак без правільнасці не змогуць “спрацаваць” іншыя камунікатыўныя якасці. Правільнасць – гэта анова культуры маўлення.

Наступнае правіла маўленчых паводзін – дакладнасць маўлення (слайд ці правіла падручніка) часцей звязваюць з дакладнасцю словаўжывання . Дакладнасць словаўжывання залежыць ад таго, наколькі той, хто гаворыць, ведае прадмет маўлення, наколькі ён эрудыраваны, ці ўмее лагічна думаць, ці ведае законы беларускай мовы, яе правілы. Можна адзначыць, што дакладнасць маўлення вызначаецца веданнем прадмета, логікай мыслення, уменнем выбіраць у дадзены момант патрэбныя словы.

(Наступны слайд ці карткі ў вучняў.)

Заданне 3. Выпраўце і растлумачце памылкі ў сказах.

1. Гэты апрануты ў кажух і разлезлыя валёнкі, ішоу не дарогай , а па лёдзе замерзлай рачулкі (І. Навуменка).( Кажух – апранаюць, а валёнкі – абуваюць.)

2. Процілеглы бераг рэчкі быў вышэйшы – ён быў не лугавы, балотны, а палявы.(П.Пестрак).(Бераг балоцісты.)

3. Выкладчык фізкультуры пазнаёміў нас з новым камплектам практыкаванняў.( Комплексам.)
4. Гэтыя недахопы трэба дапоўніць. (Пералік недахопаў.)

5. А тады, некалі, ехала Тамара дамоў, можна сказаць, з благімі намерамі – хацела пераманіць да сябе ў Рыгу колішняга аднакласніка Андрэя Пархоменку (І.Кірэйчык). (Добрымі намерамі,  у беларускай і рускай мовах дадзенае слова мае розныя значэнні.)

6. У нашай сталоўцы самаабслугоўванне: паснедаў – убярыся сам (з аб’явы). (Паснедаў – прыбяры за сабою.)

7. У нашай камандзе кульгае абарона. (Слабая абарона, падводзіць абарона.)

8. Мармытаў пад носам дзіцячыя песні.( Пад нос – ціха.)

Вывад: дакладнасць маўлення непарыўна звязана з правільнасцю, асабліва з лексічнымі, фразеалагічнымі і сінтаксічнымі нормамі.

Лагічнасць маўлення (слайд ці падручнік).

Маўленне з’яўляецца лагічным, калі сэнсавыя сувязі паміж яго асноўнымі элементамі (словамі, словазлучэннямі, сказамі) адпавядаюць законам логікі, законам мыслення.

(Наступны слайд ці карткі.)

Заданне 4. Выпраўце і растлумачце памылкі ў сказах.

1. Зграя ластавак, караван кароў, круглы час, глыбокая вясна, глыбокі дзень, бархатны перыяд. (Зграя ваўкоў, караван вярблюдаў, круглы год, глыбокая восень, бархатны сезон.)

2. Раён своечасова справіўся з планавым заданнем. Частыя паломкі тэхнікі зацягнулі ўборку буракоў. (Раён своечасова справіўся з планавым заданнем, але частыя паломкі тэхнікі зацягнулі ўборку буракоў.)
3. Праязджаючы вёску, мяне захапіла мяцеліца. (Калі я праязджаў вёску, пачалася мяцеліцца.)
4. А тут Валодзька стаіць пры станку-грамадзіне з замурзаным тварам. (Валодзька з замурзаным тварам стаіць пры станку-грамадзіне.)
5. Клава была вельмі патрэбна яму ў жыцці. Якраз цвётка памерла, і ён пераехаў да яе (каго?) жыць.
6. Васіль Дзятлік быу кулаком. У яго былі розныя вочы (з вучнёўскага сачынення). (Парушана сувязь паміх сказамі.)
7. Аднак выратаваць Сотнікава Васіль Быкаў так і не здолеў (з вучнёўскага сачынення). (Васіль Быкаў – аўтар аповесці.)
8. Гаспадыня пацавала белагаловага сына і чатырохгадовую дачку і выйшла з хаты. (Пацалавала пяцігадовага сына і чатырохгадовую дачку і выйшла з хаты.)
 Вывад: лагічнасць маўлення непарыўна звязана з дакладнасцю словаўжывання, правільным выбарам патрэбнай сінтаксічнай канструкцыі, сродкаў сувязі паміж часткамі выказвання (тэксту). У тэкстах вялікая роля адводзіцца абзацам і параграфам.
(Наступны слайд ці правіла падручніка.)

Чысціня маўлення – гэта маўленне без пазалітаратурных сродкаў. Найбольш частыя з іх:
а) дыялектызмы (быдта, адылі, було, ыгы, скарыціцца, мянціць языком, перці пехадралам і інш.);
б) запазычанні (Нудлівы шэраг думак хворых./І сэнс яго – пракляты сфінкс, / Не разгаданы ім дагэтуль,/ Нязменная ідэя фікс / Ідэалістаў і паэтаў (В. Хамчук).

в) канцылярызмы і штампы. У нашай свядомасці замацаваліся такія трафарэтныя канструкцыі, як з выпадку…, з боку…, у інтарэсах…, прыняць да ведама…, па лініі…, уяўляе сабой…, мець дачыненне і інш. Штамп – гэта вобразнае выказванне, якое страціла сваю арыгінальнасць праз частае ўзнаўленне ў мове / маўленні (дзяцінства, абпаленае вайной; вартавыя закону; блакітны экран; барацьба за ўраджай). Штампы сведчаць пра неарыгінальнасць мыслення.
г) словы-паразіты(гм, э-э-э, ну, так сказаць, як яго, гэта самае, значыцца і інш.);
д) жарганізмы( хіла, клёва, філон, здаць хвасты, бало і інш.);
е) неалагізмы, аказіянальныя словы (ажыгуліўся –  “купіў аўтамабіль Жыгулі”, аступеніўся –“стаў кандыдатам навук” і інш., шматкампанентныя скарачэнні і абрэвіятуры тыпу Белмаслатлушчснабзбыткантора і інш.)

(Заданне на слайдзе ці на картках.)

Заданне 5. Вызначце дыялектызмы, растлумачце іх значэнне.
1. Конь ленаваўся і капырсціўся ў плузе( І. Мележ). ( Упарціуся.)

2. Яна паклада дзве кулідкі хлеба (І.Мележ).(Буханка.)

3. Вастль як бы і не заўважаў холадку, борзда тупаў прадранымі лапцямі па камякаватай храпе (І.Мележ).(Замёрзлая грудамі зямля.)

4. Матруна і Петрык на яго вачах задушыліся ад гарлавой (І.Мележ).(Скарлатына.)

5. Хведзька, прысеўшы наўколенцы, штосьці зацікаўлена разглядае ў траве (І.Мележ). (На кукішкі.)

6. Сёння прыпазніўся, пакуль завёў каня на ўзбалотак (І.Мележ). (На луг.)

7. Высокі і густы верас дзёр дуддзём ногі па костачках (І.Мележ). (Сцябліна, звычайна пустая ўнутры.)

8. Цяпер яна лепш шупіць, што і да чаго (І.Мележ). (Разумее.)

9. Адна вось браднюшка маркотная, не люблю яе ,а вось як спяваеш вясёлую, то і на душы робіцца добра і светла (І.Мележ). (Песня.)

  10.Гэта ж глухія грыбы, а вы паўкаша назбірал І.Мележ). (Неядомыя.)

Фізкультхвілінка
Багацце маўлення (слайд ці падручнік).

Асноўнымі характэрнымі рысамі багатага маўлення з’яўляюцца вялікі аб’ём актыўнага слоўніка, разнастайнасць марфалагічных формаў і сінтаксічных канструкцый. Пры гэтым маўленне аптымальна насычана рознымі сродкамі мовы.

(Паведамленне загадзя падрыхтаванага вучня.)

Багацце і беднасць маўлення чалавека залежаць ад яго адукацыі, жыццёвага вопыту, умення гаварыць і пісаць, яго адносін да мовы як сродку зносін і інш. Багацце маўлення вызначаецца, як правіла, на аснове ўліку частаты ўжывання тым ці іншым індывідам слоў, словазлучэнняў, сказаў. Асабліва частыя нематываваныя паўторы тых самых моўных адзінак, аднастайнасць выкладу сведчаць пра беднае вуснае ці пісьмовае маўленне аўтара. Праўда, тут трэба ўлічваць і нормы функцыянальных стыляў літаратурнай мовы, бо напрыклад, у афіцыйна – справавым і навуковым стылях часцей дапускаюцца паўторы, чым сінанімічныя замены.

Багацце маўлення – гэта не толькі развіццё сінанімікі і варыянтнасці літаратурнай мовы, найперш апрабаванымі ўжо сінонімамі і варыянтамі. Багацце маўлення непарыўна звязана з формай і зместам, якія ў сваю чаргу залежаць ад функцыянальных стыляў і моўна-выяўленчых сродкаў. Акрамя таго, павінна дзейнічаць і мера ўжывання ўсіх сродкаў мовы, якая вызначаецца інтэлектам, чуццём і пачуццём мовы.
Некаторыя вучоныя лічаць, што актыўны слоўнікавы запас сучаснага адукаванага чалавека дасягае 11000-13000 розных слоў, устойлівых словазлучэнняў; акрамя таго, чалавек валодае не меншай колькасцю слоў, якія практычна не выкарыстоўвае ў сваім маўленні. Пры кваліфікацыі паняцця “багацце маўлення” ў першую чаргу ўлічваецца частата ўжывання слоў, словазлучэнняў. Частыя паўторы адных і тых жа моўных знакаў сведчаць пра абмежаваныя маўленчыя магчымасці аўтара.
Беларуская мова надзвычай багата на сінонімы,  якія разнастайна характарызуюць найбольш істотныя для нашага жыцця з’явы ,рэаліі і паняцці аб іх. Так, для паняцця, звязанага з гаварэннем, выдзяляецца 73 розных сінонімаў (казаць, размаўляць, гутарыць, гаманіць, мармытаць, балбатаць, балабоніць, субяседнічаць, чаўпці, вярзці і г.д.), з паняццем “добра” – 70 розных слоў (неблагі, станоўчы, дасканалы, варты, выдатны, бездакорны, прыстойны, ладны, дыхтоўны, файны, адменны і інш.), з паняццем “многа” – 66 розных сінонімаў (шмат, безліч, цьма, навалам, нямала, па горла, хоць адбаўляй і інш.), а з паняццем ”хутка” – 126 розных слоў.
У трохтомна-беларускім слоўніку для характарыстыкі, тлумачэння перакладу 110000 зыходных рускіх лексем выкарыстана 300000 розных беларускіх слоў, што сведчыць пра надзвычай вялікі лексічны запас беларускай мовы, асабліва калі ўлічыць, што ў згаданы слоўнік не ўключаны мільёны спецыяльных слоў (многія дыялектызмы, тапонімы, уласныя імёны, тэрміны).

Зразумела, гэта не значыць, што напрыклад, чалавек здольны выкарыстаць усё багацце мовы, бо нават у самых прызнаных майстроў слова, пісьменнікаў, паэтаў, па дадзеных спецыяльных лінгвістычных даследаванняў, азначаецца прыблізна каля 10-15% агульнаўжывальнай лексікі і адпаведный мовы (напрыклад, у творчасті вядомага беларускага паэта Я. Коласа – каля 37000). Аднак у сваім маўленні трэба імкнуцца, каб наяўны ў адукаванага насьбіта мовы слоўнікавы склад (каля 10-15 тысяч розных лексем) актыўна выкарыстоўваўся ў яго маўленчай дзейнасці на ўсёй сваёй разнастайнасці і паўнаце. 
(Заданне на слайдзе ці на картках.)
Заданне 6. Замяніце сказы сінтаксічнымі канструкцыямі размоўна-гутарковага характару. Растлумачце мэтазгоднасць лексічных замен.

1. У сувязі за зменай раскладу наведванне музея пераносіцца на аўторак. (Экскурсія пераносіцца на аўторак, таму што змяніўся расклад работы музея.)
2. Дырэкцыя лічыць патрэбным падрымаць Наталлі Пракаповіч у яе імкненні павысіць прафесійную кваліфікацыю. (Дырэкцыя ўсхваляе жаданне Наталлі Пракаповіч павышаць свой прафесійны ўзровень.)

3. Пры своечасовым забеспячэнні запаснымі часткамі завод можа павялічыць выпуск аўтамабіляў без рэарганізацыі вытворчасці. (Калі запасныя часткі паступяць своечасова, завод зможа павялічыць выпуск аўтамабіляў без рэарганізацыі вытворчасці.)
Заданне 7. У кожным радку знайдзіце “пятае лішняе” (слова, якое не мае эмацыянальна-экспрэсіўнай афарбоўкі).

1. Раменьчык, складанчык, каменьчык, струменьчык, вузльчык. (Складчык)
2. Штуршок, дручок, гарадок, сняжок, паясок. (Штуршок) 
3. Аблачынка, пярынка, картынка, дзяўчынка, машынка. (Катрынка- гэта шарманка.)

4. Відовішча, ямішча, дамішча, лапішча, вятрышча. (Відовішча)
Заданне 8. Знайдзіце выпадкі памылковага ўжывання слоў-паронімаў. Выпраўце сказы.
1. Турсевіч прымкнуў да рэактыўнай партыі. (Рэакцыйнай)
2. На карце гэтая вёска не адназначана нават маленькай кропелькай. (Кропачкай.)
3. Міхал працаваў ляснічым у князя Радзівіла. (Лесніком)
4. Кожны чалавек мае сваю ўлюбленую прафесію. (Любімую)
5. Ёсць сярод іх людзі зусім нецікавыя па сваім духоўным узросце. (Росце)

6. Пры дапамозе слова пісменнік стварае карціны прыроды і быту, раскрывае характары людзей, паказваюцы самыя складзеныя душэўныя перажыткі. (Перажыванні.)

(Наступны слайд ці правіла падручніка)
Дарэчнавсць маўлення – ужыванне моўнага сродку ў адпаведнасці з тэмай выказвання, яго лагічным і эмацыянальным зместам, мэтай і ўмовамі зносін, складам слухачоў ці чытачоў – займае своеасаблівае месца ў сістэме камунікатыўных якасцей. Дарэчнасць як бы ахоўвае і рэгулюе працэс выразнага, лагічнага і дакладнага выказвання думак, падпарадкоўваючы яго адпаведным інфармацыйным, выхаваўчым і эстэтычным задачам. Дарэчнасць існуе ў саюзе з іншымі камунікатыўнымі якасцямі.
(Заданне на слайдзе ці на картках.)

Заданне 9.  Вызначце “лішнія” словы. Выпраўце памылкі.

1. Плошча гэтага поля – каля 5 квадратных гектараў. (Каля.)

2. Памылкі дыктараў непрыемна рэжуць слых. (Непрыемна.)

3. Багатыя людзі наносілі адзін аднаму візіты ў госці. ( У госці.)

4. У снежні было 6 самавольных прагулаў. ( Самавольных.)

5. Кожнай секцыяй кіруюць загадчыкі секцый. ( Секцый.)

Заданне 10. Дадайце патрэбнае слова (словазлучэнне). Выпраўце памылкі.

1. На вашых экранах адпачываюць расійскія тэнісісты. ( На экранах вашых тэлевізараў бачна ,як адпачываюць расійскія тэнісіты.)

2. Беларускі народ свята захоўвае сваіх герояў. ( Беларускі народ захоўвае памяць пра сваіх герояў.)

3. Калі перагартаць старонкі гісторыі, то 935 гадоў таму было заснавана паселішч, якое пазней атрымала назву Мінск. (Старонкі падручнікаў.)
(Наступны слайд ці правіла падручніка.)

Выразнасцю маўлення называюць такія асаблівасці яго структуры, якія падтрымліваюць увагу і цікаўнасць ў слухача ці чытача; адпаведна, маўленне, якое валодае гэтымі асаблівасцямі, называецца выразным. Выразнасць маўлення дасягаецца за кошт пазіцыі слова ў кантэксце, уплыву кантэксту на ўспрыняцце слухача ці чытача, месца слова ў арганізацыі інфармацыі, яго трапнасці.

Выразным ў маўленні лічыцца тое, што вылучаецца семантычна або фармальна на агульным прывычным маўленчым фоне той ці іншай сітуацыі зносін.

Асноўныя ўмовы, ад якіх залежыць выразнасць маўлення:

1) самастойнасць мыслення, дзейнасці свядомасці аўтара маўлення. Калі думаеш па шпаргалцы, адпаведнае і маўленне;
2) цікавасць аўтара маўлення да таго, пра што ён гаворыць ці піша, і да таго, для каго ён гаворыць ці піша;

3) добрае веданне мовы, яе выяўленчых магчымасцей; 

4) добрае веданне асаблівасцей стыляў мовы;
5) сістэматычная трэніроўка маўленчых навыкаў (чытанне ўзорных тэкстаў; карысна ўслухоўвацца ў маўленне людзей, хто можа выразна гаварыць,кантраляваць сваё маўленне);

6) свядомае жаданне аўтара гаварыць і пісаць выразна, псіхалагічная ўстаноўка на выразнасць;

7) наяўнасць у мове сродкаў, якія надаюць маўленню якасць выразнасці.

· Выкананне практыкаванняў з падручніка на выпрацоўку навыкаў выразнага чытання.

IV. Падвядзенне вынікаў  – Дарагія сябры, давайце звернемся да эпіграфа нашага ўрока (зачытвае). Як важна і як няпроста ўмець гаварыць так, каб вас слухалі не таму, што трэба, а таму, што хочацца слухаць. І, як вынік сённяшняй працы, можна вывесці тры асноўныя правілы маўлення:
          правіла першае – думай, што гаворыш;

· правіла другое – не кажы таго, што не думаеш;

· правіла трэцяе – не ўсё, што думаеш, кажы.

Іх можна звесці ў адну залатую формулу маўлення: думай, што гаворыш, каму гаворыш, і якія з гэтага будуць вынікі.

V. Дамашняе заданне 

Падрыхтаваць вусныя выказванні па выбранай тэме з улікамі патрабаванняў правільнасці, дакладнасці і лагічнасці, чысціні, багацця і выразнасці, дарэчнасці маўлення.

Тэмы выказванняў: 

1. “ І тым заўсёды ганаруся, што ў шчаслівую пару

      Я нарадзіўся ў Беларусі…”( С.Грахоўскі).

2. “Беларуская фразеалогія”.

3. “ Часцінка вечнасці ты, чалавек, - 

      Вянок тварэння ўсемагутнай сілы…” (М.Кавыль).
4. “ Святы ў Беларусі”.

5. “Беларусь. Чарнобыль. Будучыня”.

6. “Гісторыю зямлі маёй цярплівай

Падручнікам вучнёўскім не ахопіш” (С. Законнікаў “Уладзіміру Караткевічу”).

